“Ўзиккиламчиранглиметалл” АЖ бош директори Ф.Р.Абдуллаевнинг Ўзбекистон Республикаси Вазирлар Маҳкамасининг  2018 йил 19 июндаги йиғилишидаги

СЎЗИ
Муҳтарам Алишер Саидаббасович!

Ҳурматли йиғилиш қатнашчилари!

 “Ўзиккиламчиранглиметалл” акциядорлик жамияти инновацион лойиҳаларни ишлаб чиқиш ва жорий этиш, фан ва ишлаб чиқаришнинг интерграциялаш жараёнини жадаллаштиришга шароит яратиш, ишлаб чиқариш самарадорлигини оширишга қаратилган иновацион ғоялар, ишланмалар ва технологияларни жорий этиш бўйича белгиланган вазифаларни сўзсиз бажарилиши юзасидан муайян ишларни амалга оширмоқда.

Ҳусусан, 2016-2018 йилларда жами 14 лойиҳа бўйича 58 млрд 578 млн.сўмлик инвестициялар йўналтирилган.

Ҳусусан йўналишлар бўйича:

· Материаллар ва реагентлар харажатларини камайтириш бўйича 78 млн.сўмлик 5та лойиҳа.

· Ёқилғи ва энергия ресурсларини тежаш – 220 млн.сўмлик 1та лойиҳа.

· Ишлаб чиқаришни автоматлаштириш ҳисобидан меҳнат харажатларини камайтириш – 397 млн.сўмлик 3та лойиҳа.

· Тайёр маҳсулотларнинг янги турларини ишлаб чиыариш учун хом ашёни комплекс қайта ишлаш -57 млрд 600 млн.сўмлик 1та лойиҳа
· Бошқа йўналишлар – 282 млн.сўмлик 4та лойиҳа.

Йиллар бўйича бу кўрсаткичлар қуйидагича тақсимланган   

2016 йилда инновацион лойиҳаларни ишлаб чиқиш ва амалга ошириш учун 5та лойихага 503,2 млн.сўм сарфланган. Жумладан,

· Материаллар ва реагентлар харажатларини камайтириш бўйича 48 млн.сўмлик 2та лойиҳа. 

· Ишлаб чиқаришни автоматлаштириш ҳисобидан меҳнат харажатларини камайтириш – 376,7 млн.сўмлик 2та лойиҳа. 

· Бошқа йўналишлар – 78,5 млн.сўмлик 1та лойиҳа 

2017 йилда 6та лойихага 1 млрд 689 млн.сўм сарфланган. Жумладан,

· Материаллар ва реагентлар харажатларини камайтириш бўйича 24 млн.сўмлик 2та лойиҳа.

· Ишлаб чиқаришни автоматлаштириш ҳисобидан меҳнат харажатларини камайтириш – 20,5 млн.сўмлик 1та лойиҳа.

· Тайёр маҳсулотларнинг янги турларини ишлаб чиыариш учун хом ашёни комплекс қайта ишлаш - 1 млрд 680 млн.сўмлик 1та лойиҳа.
· Бошқа йўналишлар – 44,5 млн.сўмлик 2та лойиҳа.

2018 йил якуни бўйича эса 4та лойихага 56 млрд 462 млн.сўм маблағ сарфланиши кўзда тутилган. Жумладан,

· Материаллар ва реагентлар харажатларини камайтириш бўйича 6,1 млн.сўмлик 1та лойиҳа.

· Ёқилғи ва энергия меҳнат харажатларини камайтириш – 220 млн.сўмлик 1та лойиҳа.

· Тайёр маҳсулотларнинг янги турларини ишлаб чиқариш учун хом ашёни комплекс қайта ишлаш - 56 млрд сўмлик 1та лойиҳа

· Бошқа йўналишлар – 235,5 млн.сўмлик 1та лойиҳа.

Инновацион лойиҳаларни амалга ошириш учун йўналтирилаётган маблағларни динамикасини кўрсак бу кўрсаткич 2018 йилда 2016 йилга нисбатан 112 мартага ёки 56 млрд.сўмга ортиши кутилмоқда.

Бу кўрсаткични кескин ортишининг асосий сабаба бу жорий йилнинг 4 чорагида Мустақил Ҳамдўстлик Мамлакатларида ягона бўлган 7 млн.доллар қийматдаги саноат аккумуляторларини ишлаб чиқаришини ташкил этиш лойиҳасини амалга ошишидир.

Мазкур лойиҳа амалга ошиш натижасида йилига 100 минг дона саноат аккумуляторлари ишлаб чиқарилади, шундан 30 фоизи экспорт (1,5 млн.долл) қилиниши кўзда тутилмоқда. 50та янги иш ўринлари яратилади. 
Шунингдек, жорий йилда корхонамизда иссиқ сув билан таъминлайдиган қуёш коллекторларини ўрнатиш лойиҳаси амалга оширилмоқда. Лоийҳани амалга ошиш натижасида 220 млн.сўмлик маблағлар ўзлаштирилади ва 11та қурилмалар ўрнатилади. Энергия самарадорлиги эса 35 киловат соатга ошади.
Ҳурматли Алишер Саидаббасович !

Ҳозирда корхонамизнинг мутаҳассислари томонидан 2019 -2020 йилларда фотоэлектрик станцияларини ташкил этиш бўйича лойиҳа ишлаб чиқилмоқда. Бу мақсадларга 2,7 млн.долларлик инвестициялар ўзлаштирилиши кўзда тутилмоқда. Лойиҳани амалга оширилишидан кутилаётган асосий натижа бу энергия самарадорлигини ошиши ва атроф-муҳит экологиясини яхшиланиши.
Ҳурматли Алишер Саидаббасович!

Шунингдек, корхонамизда назарияни амалиёт билан интеграциялашув жараёнини жадаллаштириш бўйича қуйидаги чора-тадбирлар амалга оширилди.   

- Истиқболли ривожланиш ва инвестициялар бўйича Директор лавозими киритилди.
- Инвестицияларни жалб қилиш ва инвестиция лойиҳаларини амалга ошириш бўлими ташкил этилди ва ушбу бўлимга инновацион фаолиятни мувофиқлаштириш, илмий муассасалар ва олий ўқув юртлари билан алоқаларни таъминлаш бўйича вазифалар топширилди.

- 2018 йилнинг март ойида Инновация вазирлиги ва Фанлар академияси билан биргаликда корхонанинг базасида инновацион ярмарка ўтказилди, унда республиканинг 16 олий ўқув юртидан 100 дан ортиқ талаба ва ўқувчилар иштирок этди. Тадбирга 150 млн. сўмдан ортиқ маблағ, шу жумладан ярмарка иштирокчилари ва ғолибларини рағбатлантириш учун 40 млн.сўм маблағ йўналтирилди.

- Заводнинг технологик жараёнлари билан батафсил танишиш ва инновацион ғоялар ва лойиҳаларни ишлаб чиқишда амалий кўникмаларни жорий этиш мақсадида ҳар йили Тошкент Техника Университетининг талабаларига ўқитиш ва ишлаб чиқариш амалиёти ўтиши ташкил этилган. 2016-2018 йилларда жами 125 та талаба амалиётни ўтди ва ўтмоқда.

- 2020 йилга қадар умумий қиймати 10 млн. доллар бўлган 3 та инновацион лойиҳалар амалга оширилиб (гелли акумуляторлар, фотоэлектрик станациялар, қуёшли коллекторлар),  150 дан ортиқ киши иш билан таъминланади.

Шу билан бирга айрим муаммоли масалалар ва уларни ҳал этиш чоралари тўғрисида тўхталиб ўтмоқчиман.

Биринчи масала, бу қора ва рангли металларни утилизация қилиш бўйича лойиҳаларни амалга ошириш натижасида инновацион маҳсулотларнинг йўқлиги. Бу муаммони ҳал этиш юзасидан қуйидагиларни амалга ошириш лозим:
1. Бозор таҳлилини ва инновацион маҳсулотларга (ишларга, хизматларга) бўлган талабни ўрганиш.

2. Ривожланиш учун истиқболли, юқори тижорат салоҳиятига эга ва амалга оширишга тайёр бўлган лойиҳаларни танлаш.

3. Инновацион лойиҳаларни амалга оширишга инвесторларни, ҳамкорларни ва бошқа манфаатдорларни жалб этиш.

Иккинчи муаммоли масала бу илмий-тадқиқот институтлари, шунингдек, хорижий инновацион ва илмий марказлар билан яқиндан ишламаслик. Бу борада қуйидагиларни амалга оширишимз даркор.
1. Фан ва ишлаб чиқаришни интеграциялашувини таъминлаш учун инновацион ғоялар ва технологиялар муаллифларини рағбатлантиришга оид низомларни ишлаб чиқиш. 

2. Инновацион лойиҳаларни ишлаб чиқиш ва амалга оширишда фаол иштирок этиш учун корхона ходимларини янада рағбатлантириш.

3. Амалий тадқиқот дастурларини иш жойида бевосита амалга ошириш учун олий ўқув юртлари талабаларини рағбатлантириш тўғрисидаги низомларни ишлаб чиқиш.

Ҳурматли Алишер Саидаббасович!
Бугунги йиғилишимизда муҳокама этилган масалалар ва қўйилаётган талаблардан хулоса чиқариб, Республикамизнинг Президенти муҳтарам Шавкат Миромонович Мирзиёев томонидан белгиланган вазифаларга эришиш учун барча имкониятларимизни ишга соламиз ва ушбу вазифаларни ўз вақтида ва тўлиқ бажарилишини таъминлаймиз деб Сизни ва Сиз орқали Юртбошимизни ва Ҳукумат раҳбариятини ишонтириман. 
Эътиборларингиз учун раҳмат!       

